
Mokgohlane  
wa dikolobe

Ntombikayise Malaza



Lefatshe la dikolobe le ne le aparetswe ke 
bohloko bo fetiswang ke moya.

Lefu leo le ne le le kotsi ebile le tshwaetsana.

Morena wa dikolobe o ile a laela hore bohle 
ba tshwanela ho ikwahela dinko ba dule hae.

Mme Kolobe o hlapisa madinyane a hae 
habedi ka letsatsi.

O lakatsa hore a hlweke a be le bophelo bo 
botle ka moo ho ka kgonehang ka teng.

O di rwesa dikausu dinkong ho di sireletsa ho 
tshwaetswa.

Ntate le Mme Kolobe ba ne ba fafatsa ntlo ka 
moriana.

Ntate Kolobe o ne a nka motjheso wa e mong 
le e mong.

Madinyane a ne a le bodutu. A ne a hopotse 
metswalle ya wona.

Ho ne ho le bodutu ho dula hae ka nako 
tsohle.

Le leng la madinyane le bitswang Motshwari 
le ne le thibane ditsebe.

Le ile la tlosa kausi nkong la ya ipapalla ka 
ntle.

Motshwari o ile a kgutla a na le mokgohlane 
a thimola.

A tshwaeditswe.

Mme Kolobe o ile a isa Motshwari ngakeng.

Ngaka e file Motshwari moriana.

Motshwari o ile a tshwanela ho dula ka tlong 
beke tse pedi.

O ne a tshwanela ho ja le ho robala a le 
mong.

O ne a sa tshwanela ho bapala le mang kapa 
mang.

Ka mora beke tse pedi Motshwari a 
hlaphohelwa.

Qetellong a dumellwa ho ba hae le ba bang.

Morena o ile a phatlalatsa hore dikolobe 
tsohle di etele sepetlele ho ya entwa ho 
thibela tshwaetso.

Dikolobe di ne di nyakalletse ebile di 
imolohile.

Tshwaetso e ile ya nyamela lefatsheng la 
dikolobe.

Tsohle tsa ntsha dikausi dinkong.

Tsa phela hape hantle (bophelo ba boela 
setlwaeding).

Ho ile ha kopanwa hape!

